
mangansu siutuasamahlu

maru a ucani kari amihla, “mutuasamahlana ia, tuahla ausi
tikuru sipaungua tihla’ahla”, tam mavacangu sitakuamia kani’i,
mutuasamahla ausi ucani mavacangu tikuru patikurani tihla’ahla, tamucu a
cucu’u masalangusangu.

atahlanga akuku mainimana, mairahlu matumuhlu ahlamu pulasva
ihlaku, maru ucani mataingala anawaku ahlamu hlitucuncuncu’ana, tam
anawaku ahlams, kutuahlua cucu’u pititupuisana, maniki kuavacangu angatu
ia, hlipiracaucauisa tamaruai ihlaku hlipaumamainia pahlivinga, maniaku
malusapu ahla kumita suhlats, musasasala ia, rianu takihlahlavaiku, kuamu
arupapiacikiri, ausicua kana’ana mataingala mavacangu tukucuku,
pulawva ihlaku micalivi matumuhlu caihli.

maru ucani aari, hlimilavaiku mucukuhla mahlukua saliaku
takuliliungu, angahli maini tamucuamu arukavacangs, marumukuamu
pasaulusu pasaulaula’s, taruacucuvungua hlamama arupakakari, ruavica
ihlaku a hlimilavas marikua tataraku pasaulusuisana pasaulaula’s,
matumuhlua ahlamu ma tataraku, ma kani’i pasamiana tamucuamu

masasangars, tarataahlu a kana’ana, hlikuaku langica taara ahlamu

hlitucuncuncu’ana, musa kana’ana mukakakuaisana, “kani’i,
hlitucuncuncu’ana tuahla i uvuraisana ihlaku”, amihla pakisuahlai, kani’i
ahlamuna, anauaku angatu pahlivinga, pitatuea ihlaku, “kuaku avura”,
tumangicu a kana’ana, macukahla a hlamama pakisuahlai,
“vurimau hlimilavaiu”, amihla ina’ana, “avurisana ka hlimilavaua
kana’ana”, tumimahla karina rumahlau, tumangicuaku mumua.

apatiala hlimilavauna, mu’alivata kucuatangii, mutusamahlicu a sapisa,
kucu takuliacu a tuku sapisa, pakipuhlu sapiku mutusamahls,
mu’alivata apululamikicu mamua tukw, arataicuamu mumuaa masasangars,
rianicu cucu’u mumua pakipuhlu mutuasamahluna.

kani’i ia manganuisa’aimanai ka mutuasamahluna, ausi palalems,
macuaku pacupucungu Siutuasamahluna ia, ihlaisa ma sasaruana mataingala
mavacangu Kkari, siutuasamahlana tuahla uvura cucu’u mangans, uvura
cucu’u manganu tuku hla vaasu, ihlaisa ucani apasamangana mumua, ma
kani’i sasaruanana, maci riana umarua sipacaca umahlikua ikatumahla

cucu’u ia, ma sipacucupungaku tutura mara mataingala mavacangs.

